
«Հայաստանի Հանրապետության կառավարության և Սլովակիայի Հանրապետության կառավարության միջև տնտեսական համագործակցության մասին» համաձայնագրի նախագծի վերաբերյալ շահագրգիռ մարմինների առարկությունների և առաջարկությունների
	1. ՀՀ ֆինանսների նախարարություն
	13․08․2021թ․

	
	N 01/5-2/12804-2021

	«Հայաստանի Հանրապետության կառավարության և Սլովակիայի Հանրապետության կառավարության միջև տնտեսական համագործակցության մասին» համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է

	2.  ՀՀ արդարադատության նախարարություն
	13․07․2021թ․

	
	N 01/14.2/20220-2021

	Համաձայնագրի նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում համաձայնագրի նախագիծը ենթակա է վավերացման:
	Ընդունվել է

	3.  ՀՀ տարածքային կառավարման և ենթակառուցվածքների նախարարություն
	16․07․2021թ․

	
	N ՍՊ/17.1/18012-2021

	«Հայաստանի Հանրապետության կառավարության և Սլովակիայի Հանրապետության կառավարության միջև տնտեսական համագործակցության մասին» համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է

	4. ՀՀ արտաքին գործերի նախարարություն
	19․07․2021թ․

	
	N 1111/29190-21

	Հայ-սլովակյան հարաբերությունները խարսխված են երկու ժողովուրդների միջև բարեկամական, գործընկերային կապերի և մշակութային առնչությունների վրա, ինչը լավ հիմք է հանդիսանում Հայաստանի և Սլովակիայի միջպետական հարաբերությունների համապարփակ զարգացման համար: 
Վերջին տարիներին զգալիորեն բարձրացվել է քաղաքական երկխոսության մակարդակը, Սլովակիայի կառավարության որոշմամբ 2020թ. փետրվարի 24-ին Երևանում բացվել է Սլովակիայի դեսպանությունը:
Հայաստանը շահագրգռված է ընդլայնելու և խորացնելու Սլովակիայի հետ համագործակցությունը քաղաքական, առևտրատնտեսական, գիտակրթական, մշակութային և փոխադարձ հետաքրքրություն ներկայացնող բոլոր այլ բնագավառներում, ինչպես երկկողմ, այնպես էլ բազմակողմ ձևաչափով: 
Հայ-սլովակյան համագործակցությունն արդյունավետ զարգացման ներուժ ունի նաև ՀՀ–ԵՄ համապարփակ և ընդլայնված գործընկերության համաձայնագրի և Արևելյան գործընկերության շրջանակներում:
Քննարկվող ոլորտում միջզգային պայմանագրի կնքումը հնարավորություն կտա ակտիվացնել երկկողմ տնտեսական հարաբերությունները՝ խթանելով ներդրումների խրախուսման, զբոսաշրջության, փոքր և միջին ձեռնարկատիրությունների, էներգետիկայի, գյուղատնտեսության, շրջակա միջավայրի պաշտպանման, ՏՏ և այլ ոլորտներում երկու պետությունների միջև համագործակցության զարգացումը: 
Ելնելով վերոնշյալից և «Միջազգային պայմանագրերի մասին» օրենքի 5-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության կառավարության և Սլովակիայի Հանրապետության կառավարության միջև տնտեսական համագործակցության մասին համաձայնագրի ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:	
	Ընդունվել է

	5. ՀՀ Բարձր տեխնոլոգիական արդյունաբերության նախարարություն
	19.07.2021թ․

	
	N 01/15.1/4238-2021

	Առաջարկվում է «Հայաստանի Հանրապետության կառավարության և Սլովակիայի Հանրապետության կառավարության միջև տնտեսական համագործակցության մասին» համաձայնագրի նախագծի 1-ին հոդվածի 1․2․ կետի «թ» ենթակետը շարադրել հետևյալ խմբագրությամբ․
«Հեռահաղորդակցության, թվայնացման, նորարարության և էլեկտրոնային կառավարման ոլորտում համագործակցություն»։
	Ընդունվել է
Նախագծում կատարվել են համապատասխան փոփոխությունները։

	Միաժամանակ առաջարկում ենք վերոնշյալ համաձայնագրի նախագծի 2-րդ հոդվածի 2.1 կետի «բ» ենթակետով սահմանված դրույթը համաձայնեցնել ՀՀ անվտանգության համապատասխան մարմինների հետ։
	Չի ընդունվել 
Նշված դրույթը հանդիսանում է տիպային համաձայնագրի ընդունված կետ։

	6. ՀՀ  Շրջակա միջավայրի նախարարություն 
	16.07.2021թ․

	
	N   1/06.3.7/9226-2021

	1-ին հոդվածի 1.2 կետի ե) ենթակետում  «տուրիզմ» բառից հետո լրացնել «(այդ թվում` էկոտուրիզմ)» բառերով։
	Չի ընդունվել 
Էկոտուրիզմը հանդիսանում է զբոսաշրջության ուղղություններից մեկը։

	[bookmark: _Hlk80015353]1-ին հոդվածի 1.2 կետի ը) ենթակետում «պաշտպանություն» բառը փոխարինել «պահպանություն» բառով (հաշվի առնելով ՀՀ Սահմանադրության 12-րդ հոդվածի պահանջները)։
	Ընդունվել է
Նախագծում կատարվել են համապատասխան փոփոխությունները։

	2-րդ հոդվածի 2.2 կետի ա) ենթակետի «և աջակցում են երկու երկրների տարածքում ներկայացուցչական գրասենյակների ու ընկերությունների մասնաճյուղերի բացմանը.» ձևակերպումը հստակեցնել ներկայացնելով  աջակցության ձևը։
	Չի ընդունվել 
Նշված դրույթը հանդիսանում է տիպային համաձայնագրի ընդունված կետ։

	6.  ՀՀ վարչապետի աշխատակազմ
	25.11.2021թ․

	
	N    02/06.5/40521-2021

	1.	Համաձայնագրի նախագծի 3-րդ հոդվածը նախատեսում է Համատեղ աշխատանքային խմբի ձևավորում, ինչն ավելի շուտ համապատասխանում է Հայաստանի Հանրապետության կողմից օտարերկրյա պետությունների հետ միջկառավարական հանձնաժողովներին: Չնայած էկոնոմիկայի նախարարությունը ներկայացնում է, որ այս նախագիծը ստանդարտ համաձայնագրի նախագիծ է, և նախարարությունների կողմից ներկայացված որոշ առաջարկություններ չի ընդունել այդ պատճառաբանությամբ, այնուամենայնիվ պետք է նշել, որ Սլովակիան այլ երկրների հետ տնտեսական համագործակցության համաձայնագրեր ստորագրելուց համանման հոդվածներում այդ «համատեղ աշխատանքային խումբը» ձևակերպել է որպես «համատեղ հանձնաժողով» կամ նույնիսկ «համատեղ կոմիտե»: Առաջարկում ենք այս նախագծում ևս փոխել ձևակերպումը՝ այն համապատասխանեցնելով ՀՀ իրավական բազային:
	Ընդունվել է
Նախագծում կատարվել են համապատասխան փոփոխությունները։

	2.    ՀՀ վարչապետի 2020թ. հունիսի 26-ի «Հայաստանի Հանրապետության և օտարերկրյա պետությունների միջկառավարական հանձնաժողովների հայկական կողմի աշխատակարգը հաստատելու մասին» N 751-Լ որոշմամբ սահմանված աշխատակարգով միջկառավարական հանձնաժողովի հայկական կողմի նախագահին (համանախագահին), տեղակալին և քարտուղարին նշանակում է ՀՀ վարչապետը: Ուստի, առաջարկում ենք նաև խմբագրել համաձայնագրի հոդված 3.3։
	Ընդունվել է
Նախագծում կատարվել են համապատասխան փոփոխությունները։

	3.  Համաձայն ամփոփաթերթի՝ համաձայնագրի վերաբերյալ ներկայացված շահագրգիռ մարմինների կողմից ներկայացված որոշ առաջարկություններ չեն ընդունվել էկոնոմիկայի նախարարության կողմից, սակայն նշված հոդվածները նույնիսկ չկան․ 
· 2-րդ հոդվածի 2.2 կետ, որի վերաբերյալ առաջարկություն է ներկայացրել շրջակա միջավայրի նախարարությունը,
	Չի ընդունվել, քանի որ
Էկոտուրիզմը հանդիսանում է զբոսաշրջության ուղղություններից մեկը։

	· 2-րդ հոդվածի 2.1 կետը, որի վերաբերյալ առաջարկություն է ներկայացրել բարձր տեխնոլոգիական արդյունաբերության նախարարությունը և պարզ չէ, թե ինչի մասին է խոսքը: Առաջարկում ենք խմբագրել նաև ամփոփաթերթը՝ հստակեցնելով նշված հոդվածների վերաբերյալ մեկնաբանությունները:
	Չի ընդունվել 
ՀՀ բարձր տեխնոլոգիական արդյունաբերության նախարարության ներկայացված առաջարկությունը ներառվել է համաձայնագրի նախագծում և ներկայացվել է 1-ին Հոդվածի ի) կետով։

